
গণপ্রজাতন্ত্রী বাংলাদেশ সরকার 
শ্রম ও কর্মসংস্থান মন্ত্রণালয়
সমন্বয় শাখা
বিষয়: মন্ত্রণালয়ের আওতাধীন দপ্তর/সংস্থার সমন্বয়ে সেপ্টেম্বর, ২০২৩ মাসের সমন্বয় সভার কার্যবিবরণী ।
সভাপতি
 
:
জনাব মোঃ এহছানে এলাহী  
সচিব

শ্রম ও কর্মসংস্থান মন্ত্রণালয়
সভার তারিখ 
:
১১-১০-২০২৩ খ্রি.
সময় 

: 
সকাল ১১.০০ ঘটিকা
সভার স্থান 
:
মন্ত্রণালয়ের সভাকক্ষ  
উপস্থিত সদস্য
:
পরিশিষ্ট ‘ক’ দ্রষ্টব্য 
সভার প্রারম্ভে সভাপতি উপস্থিত সকল কর্মকর্তাকে স্বাগত জানান। তিনি আলোচ্যসূচি অনুযায়ী সভার কার্যক্রম শুরু করার জন্য সহকারী সচিব (সমন্বয়)-কে আহবান জানান। সহকারী সচিব (সমন্বয়) সভাপতির অনুমতিক্রমে আলোচ্যসূচি অনুযায়ী আগস্ট, ২০২৩ মাসের দপ্তর/সংস্থার কার্যক্রম বিষয়ে সিদ্ধান্ত ও তার বাস্তবায়ন অগ্রগতি সভায় উপস্থাপন করেন।    
২।
সভা কর্তৃক ১৩-০৯-২০২৩ তারিখে অনুষ্ঠিত সমন্বয় সভার কার্যবিবরণীতে কোনো সংশোধন বা সংযোজন কিংবা বিয়োজন না থাকায় সর্বসম্মতিক্রমে অনুমোদন ও দৃঢ়ীকরণ করা হয়। অতঃপর বিগত সভার গৃহীত সিদ্ধান্তসমূহের বাস্তবায়ন অগ্রগতি আলোচনাপূর্বক সর্বসম্মতিক্রমে নিম্নরূপ সিদ্ধান্ত গৃহীত হয়: 

	ক্র: নং
	আলোচনা
	সভার সিদ্ধান্ত
	বাস্তবায়নে/

কার্যক্রম গ্রহণে

	২.১
	অর্গানোগ্রাম অনুমোদন
যুগ্মসচিব (সংস্থাপন) সভায় জানান, শ্রম অধিদপ্তরের সাংগঠনিক কাঠামো অনুমোদনের লক্ষ্যে জনপ্রশাসন মন্ত্রণালয়ের চাহিত তথ্যাদি প্রেরণের নিমিত্ত যুগ্মসচিব (সংস্থাপন), আহবায়ক করে ০৩ সদস্য বিশিষ্ট একটি কমিটি গঠন করা হয়েছে। উক্ত কমিটির কার্যক্রম চলমান আছে। ইতোমধ্যে শ্রম অধিদপ্তর সৃজিত নতুন ২০৯ টি পদ বছরভিত্তিক সংরক্ষণ ও রাজস্বখাতে স্থান্তরিত চা-বাগান এলাকায় ৭ টি ভ্যালীতে অবস্থিত ৭ টি নতুন শ্রম কল্যাণ কেন্দ্র স্থাপন শীর্ষক সমাপ্ত উন্নয়ন প্রকল্পের “ডিসপেন্সারী এ্যাটেনডেন্ট” এর ০৫ (পাঁচ) টি পদ, “অফিস সহায়ক” ০৭ (সাত) টি পদ, “পরিসংখ্যাণ উপাত্ত সংগ্রহ, সংরক্ষণ ও পরিবীক্ষণ কোষ স্থাপন ও উন্নয়ন” শীর্ষক সমাপ্ত উন্নয়ন প্রকল্পের রাজস্ব বাজেটে স্থানান্তরিত ১০ (দশ) টি পদ ও “অভ্যন্তরীন নৌযান শ্রমিক (নিয়োগ নিয়ন্ত্রন) বোর্ড” শীর্ষক সমাপ্ত উন্নয়ন প্রকল্পের রাজস্ব বাজেটে স্থানান্তরিত ০৫ (পাঁচ) টি পদ সংখ্যার মেয়াদ বছরভিত্তিক সংরক্ষণের প্রস্তাব মন্ত্রণালয়ে প্রেরণ করা হয়েছে। শ্রম অধিদপ্তরের সাংগঠনিক কাঠামো অনুমোদনের লক্ষ্যে কাগজপত্র সংগ্রহ করার নিমিত্ত অর্থ মন্ত্রণালয় ও জনপ্রশাসন মন্ত্রণালয় এর সাথে যোগাযোগ অব্যাহত রয়েছে।
সভাপতি, যে সকল পদের মেয়াদ বছরভিত্তিক সংরক্ষণ করা হয়নি, তা দ্রুত ভুতাপেক্ষ অনুমোদনের জন্য ব্যবস্থা গ্রহণ ও আগামি ৩১ অক্টোবর ২০২৩ তারিখের মধ্যে জনপ্রশাসন মন্ত্রণালয়ের চাহিত তথ্যাদি প্রেরণের নির্দেশনা প্রদান করেন।
	(ক) জনপ্রশাসন মন্ত্রণালয়ের চাহিত তথ্যাদি সংগ্রহপূর্বক আগামী ৩১-১০-২০২৩ তারিখের মধ্যে জনপ্রশাসন মন্ত্রণালয়ে প্রেরণ করতে হবে এবং
(খ) যে সকল পদের মেয়াদ বছরভিত্তিক সংরক্ষণ করা হয়নি, তা দ্রুত ভুতাপেক্ষ অনুমোদনের কার্যক্রম গ্রহণ করতে হবে। 
	মহাপরিচালক, শ্রম অধিদপ্তর,
যুগ্মসচিব (সংস্থাপন/
সহকারী সচিব (সংস্থাপন-২)

	২.২
	শূন্যপদের বিবরণ ও জনবল নিয়োগ
কলকারখানা ও প্রতিষ্ঠান পরিদর্শন অধিদপ্তরের প্রতিনিধি জানান, কলকারখানা ও প্রতিষ্ঠান পরিদর্শন অধিদপ্তর কর্তৃক ৯০টি অফিস সহায়ক পদে জনবল নিয়োগ প্রদান করা হয়েছে।  রাজস্বখাতের সরাসরি পূরণযোগ্য ১৬তম গ্রেডের মোট ১৮টি পদের নিয়োগ বিজ্ঞপ্তি ০৩-০৩-২০২৩ তারিখে জাতীয় দৈনিকে প্রকাশিত হয়। এছাড়াও ১৩-১৬তম গ্রেডের ০৮টি শূন্যপদে ২০তম গ্রেডের ১৩টি নিয়োগের ছাড়পত্র প্রশাসনিক মন্ত্রণালয় হতে পাওয়া গিয়েছে। 

মহাপরিচালক, শ্রম  অধিদপ্তর জানান, অধিদপ্তরের ৩য় ও ৪র্থ শ্রেনির বিভিন্ন পদের প্রার্থীগণের আবেদনপত্র যাচাই বাছাই, ভ্যেনু নির্ধারণ ও লিখিত পরীক্ষা গ্রহণ সংক্রান্ত কার্যাবলী সম্পন্ন করার জন্য গত ০২/১০/২০২৩ খ্রিঃ তারিখে বিভাগীয় নির্বাচন কমিটির সভা অনুষ্ঠিত হয়েছে। পরীক্ষা গ্রহণের জন্য আগামী ২০ অক্টোবর ২০২৩ খ্রিঃ তারিখ নির্ধারণ করা হয়েছে।                  
শ্রম আপীল ট্রাইব্যুনাল এর প্রতিনিধি সভায় জানান এবং শ্রম আদালতসমূহে বর্তমানে ৩৫টি শূন্যপদ রয়েছে। এর মধ্যে ১ম শ্রেনীর ৩টি রেজিস্ট্রার-এর শূণ্য পদের মধ্যে ২টিপদে নিয়োগের প্রস্তাব ইতোমধ্যে মন্ত্রণালয় কর্তৃক বাংলাদেশ পাবলিক সার্ভিস কমিশনে প্রেরণ করা হয়েছে। অবশিষ্ট ৩য় ও ৪র্থ শ্রেনীর শূণ্য পদগুলোতে জনবল নিয়োগের কার্যক্রম দ্রুত সম্পন্ন করার জন্য মন্ত্রণালয়ের নির্দেশনা সকল শ্রম আদালতের চেয়ারম্যান মহোদয়কে জানানো হয়েছে। তিনি আরও জানান, শ্রম আপীল ট্রাইব্যুনাল ও ১৩টি শ্রম আদালতে কর্মরত রেজিষ্টারসহ সকল জনবলের বর্তমান কর্মস্থলের কর্মকালসহ উল্লেখ করে মন্ত্রণালয়ে প্রেরণ করা হয়েছে; এবং 
নিম্নতম মজুরি বোর্ড প্রতিনিধি সভাকে জানান,  সাঁটলিপিকার কাম-কম্পিউটার অপারেটর ০১টি, অফিস সহকারী কাম-কম্পিউটার মুদ্রাক্ষরিক ০১টি, প্রসেস সার্ভার ০১টি এবং অফিস সহায়ক ০১টি মোট ০৪টি শুন্যপদে নিয়োগের নিমিত্ত গত ২৮/০৮/২০২৩খ্রিস্টাব্দ তারিখ বিভাগী পদোন্নতি কমিটির ০১টি সভা  অনুষ্ঠিত হয়েছে।
সভাপতি শ্রম আদালতসমূহের ৩৫টি শূন্যপদে জনবল নিয়োগ কার্যক্রমে দীর্ঘদিন যাবৎ কোন অগ্রগতি না থাকায় দু:খ প্রকাশ করেন। নিয়োগ কার্যক্রম তরান্বিত করার লক্ষ্যে তিনি শ্রম আদালতসমূহের বিদ্যমান নিয়োগবিধি পর্যালোচনা এবং মন্ত্রণালয়র করণীয় নির্ধারন সংক্রান্ত একটি প্রতিবেদন আগামী সমন্বয় সভায় উপস্থাপনের নির্দেশনা প্রদান করেন। এছাড়া শ্রম আপীল ট্রাইব্যুনালসহ সকল আদালতের কাজের গতিশীলতা আনয়ণের জন্য প্রাপ্ত কর্মরত জনবলের তথ্য উপস্থাপনের পরামর্শ প্রদান করেন। 
	(ক) দপ্তর/সংস্থার ৩য় ও ৪র্থ শ্রেনির শূন্যপদে জনবল নিয়োগের কার্যক্রম দ্রুত সম্পন্ন করতে হবে;
(খ) শ্রম আদালতসমূহের নিয়োগ কার্যক্রম তরান্বিত করার লক্ষ্যে শ্রম আদালতসমূহের বিদ্যমান নিয়োগবিধি পর্যালোচনা এবং মন্ত্রণালয়র করণীয় নির্ধারন সংক্রান্ত একটি প্রতিবেদন আগামী সমন্বয় সভায় উপস্থাপন করতে হবে; এবং 

(গ) শ্রম আপীল ট্রাইব্যুনালসহ সকল আদালতের কাজের গতিশীলতা আনয়ণের জন্য প্রাপ্ত কর্মরত জনবলের তথ্য অনুযায়ী প্রশাসনিক কার্যক্রম গ্রহণ করতে হবে।


	অতিরিক্ত সচিব(শ্রম)/(প্রশাসন)
অধিদপ্তর/
সংস্থার প্রধানগণ/

যুগ্মসচিব (সংস্থাপন)/ (সমন্বয় ও আদালত)/উপসচিব

( আদালত)

	২.৩
	নবগঠিত শ্রম আদালত
উপসচিব (আদালত) সভায় জানান, নারায়ণগঞ্জ, গাজীপুর ও কুমিল্লা জেলায় স্থাপিত নতুন ৩টি শ্রম আদালতের বিচারিক কার্যক্রম শুরু করার জন্য দ্রুত জনবল নিয়োগসহ অন্যান্য কার্যক্রম সম্পন্ন করার ব্যবস্থা গ্রহণের লক্ষ্যে শ্রম আপীল ট্রাইব্যুনালকে মন্ত্রণালয় কর্তৃক অনুরোধ জানান হয়েছে। ময়মনসিংহ বিভাগে ০১টি শ্রম আদালত গঠন এবং উক্ত শ্রম আদালতের জন্য ০৯টি পদ রাজস্বখাতে অস্থায়ীভাবে সৃজন, যানবাহন ও অফিস সরঞ্জামাদি টিওএন্ডইতে অন্তর্ভুক্তকরণে জনপ্রশাসন মন্ত্রণালয় কর্তৃক শর্তসাপেক্ষে সম্মতি প্রদান করা হয়েছে এবং গাড়ীচালক, প্রসেস সার্ভার, নিরাপত্তা প্রহরী ও পরিচ্ছন্নতাকর্মী পদসমূহের ক্ষেত্রে আউট সোর্সিং প্রক্রিয়ায় সেবাগ্রহণ নীতিমালা, ২০১৮ অনুযায়ী সেবা ক্রয় করার সম্মতি প্রদান করা হয়েছে। উক্ত রাজস্বখাতভুক্ত ০৯টি পদ সৃজনে অর্থ বিভাগের সম্মতি পাওয়া গেছে। পদসমূহের বেতন-স্কেল ভেটিং এর জন্য নথি উপস্থাপিত হচ্ছে।
এছাড়া, ঢাকার মতিঝিলস্থ পুরাতন শ্রম ভবনে অবস্থিত ১ম, ২য় ও ৩য় শ্রম আদালত কর্তৃক তাঁদের অফিস ভাড়াকৃত ভবনে স্থানান্তর করার জন্য গত ০৪-১০-২০২৩ তারিখে টেপা কমপ্লেক্স, ১৬৯/ক, শহীদ সৈয়দ নজরুল ইসলাম সরণী, পুরানা পল্টন, ঢাকা- এর ভবন মালিকের সাথে চুক্তি সম্পাদন করা হয়েছে।
সভাপতি, ঢাকার মতিঝিলস্থ পুরাতন শ্রম ভবনে অবস্থিত ১ম, ২য় ও ৩য় শ্রম আদালত ভাড়াকৃত ভবনে স্থানান্তর হওয়ার সাথে সাথে ভবনটি নিরাপত্তার জন্য সকল কার্যক্রম গ্রহনের জন্য শ্রম অধিদপ্তরকে নির্দেশনা প্রদান করেন।
	(ক) নারায়ণগঞ্জ, গাজীপুর ও কুমিল্লা জেলায় স্থাপিত নতুন ৩টি শ্রম আদালতের বিচারিক কার্যক্রম শুরু করার জন্য দ্রুত জনবল নিয়োগসহ অন্যান্য কার্যক্রম সম্পন্ন করতে হবে;  

(খ) ময়মনসিংহ বিভাগে নতুন শ্রম আদালতেরে জন্য রাজস্বখাতভুক্ত ০৯টি পদের বেতন-স্কেল ভেটিংয়ের কার্যক্রম দ্রুত সম্পন্ন করতে হবে; এবং 
(গ) ঢাকার মতিঝিলস্থ পুরাতন শ্রম ভবনে অবস্থিত ১ম, ২য় ও ৩য় শ্রম আদালতকে স্ব স্ব ব্যবস্থাপনায় ভাড়াকৃত অফিসে স্থানান্তর কার্যক্রম দ্রুত সম্পন্ন করতে হবে এবং স্থানান্তর শেষে ভবনটি নিরাপত্তার ব্যবস্থা করতে হবে।
	মহাপরিচালণক, শ্রম অধিদপ্তর/
শ্রম আপীল ট্রাইব্যুনাল/
উপসচিব (আদালত)

	২.৪
	দপ্তর/সংস্থার APA বাস্তবায়ন পর্যালোচনা 
সকল দপ্তর/সংস্থা ২০২৩-২০২৪ অর্থবছরের APA-এর কর্ম-পরিকল্পনা অনুযায়ী লক্ষ্যমাত্রা অর্জনের কার্যক্রম চলমান এবং প্রতিবেদন যথাসময়ে মন্ত্রণালয়ে প্রেরণ করা হবে। কলকারখানা ও প্রতিষ্ঠান পরিদর্শন অধিদপ্তর এবং শ্রম অধিদপ্তর কর্তৃক জেলা পর্যায়ের কর্মকর্তাগণকে নিয়ে প্রতি ৩ মাস অন্তর APA অগ্রগতি পর্যালোচনা সভা আয়োজন করে দিক-নির্দেশনা প্রদান করা হয়। 
	(১) ২০২৩-২০২৪ অর্থবছরে APA-এর কর্ম-পরিকল্পনা অনুযায়ী নির্ধারিত সময়ের মধ্যে লক্ষ্যমাত্রা অর্জনের লক্ষ্যে প্রয়োজনীয় কার্যক্রম গ্রহন  করতে হবে এবং প্রতিবেদন  যথাসময়ে প্রেরণ করতে হবে; এবং 
(২) দপ্তর/সংস্থা-প্রধানগণ জেলা পর্যায়ের কর্মকর্তাগণকে নিয়ে প্রতি ৩ মাস অন্তর APA অগ্রগতি পর্যালোচনা সভা আয়োজন করে দিক-নির্দেশনা প্রদানসহ বাস্তবায়ন কার্যক্রম পরিবীক্ষণ করবেন।
	দপ্তর/সংস্থার প্রধানগন/
উপসচিব (বাজেট)

	২.৫
	ই-নথি কার্যক্রম বাস্তবায়ন
শ্রম অধিদপ্তরের সকল শাখার কার্যক্রম ১০০% ডি-নথির মাধ্যমে নিষ্পন্ন করা হচ্ছে। কলাকরখানা ও প্রতিষ্ঠান পরিদর্শন অধিদপ্তর কর্তৃক  ডি-নথিতে সেপ্টেম্বর ২০২৩ মাসে মোট ৩৩৩টি নথি নিষ্পত্তি করা হয়েছে এবং ৩৯৮টি পত্র জারি করা হয়েছে।  ১০০% পত্র জারি ও নথি নিষ্পন্নের কাজ ডি-নথিতে করা হয়। শ্রম আপীল ট্রাইব্যুনাল কর্তৃক ৯০% নথি ডি-ফাইলে উপস্থাপনপূর্বক অনুমোদন  ও পত্রজারি নিস্পন্ন করা হয়েছে। নিম্নতম মজুরী বোর্ডের পত্র ডি-ফাইলিংয়ের মাধ্যমে ১০০% নিষ্পত্তি করা হচ্ছে এবং কেন্দ্রীয় তহবিল কর্তৃক ই-নথি/ডি-নথিতে পত্র জারি ও নথি নিষ্পন্নের কাজ ১০০% এ উন্নীতকরণের লক্ষ্যে কার্যক্রম চলমান রয়েছে। সেপ্টেম্বর’২৩ মাসে ই-নথি/ডি-নথিতে পত্র জারি ও নথি নিষ্পন্নের হার ৮৩.৩৩%।
	সংশ্লিষ্ট সকলকে ই-নথিতে ১০০% কাজ করার সক্ষমতা অর্জন করার প্রয়োজনীয় ব্যবস্থা করতে হবে। 
	সকল দপ্তর/সংস্থা/ 
সিস্টেম এনালিস্ট

	২.৬
	অভ্যন্তরীণ প্রশিক্ষণ 

শ্রম অধিদপ্তর কর্তৃক  জুলাই ২০২৩ খ্রি: হতে সেপ্টেম্বর ২০২৩ খ্রি: পর্যন্ত ০৮টি প্রশিক্ষণে মোট ৩২২ জনকে প্রশিক্ষণ প্রদান করা হয়েছে।  কলকারখানা ও প্রতিষ্ঠান পরিদর্শন অধিদপ্তর কর্তৃক ২০২৩-২০২৪ অর্থবছরের APA লক্ষ্যমাত্রা অনুযায়ী প্রশিক্ষণ পরিচালনার জন্য একটি প্রশিক্ষণ ক্যালেন্ডার প্রস্তুত করা হয়েছে। নিম্নতম মজুরী বোর্ড কর্তৃক ১০ জনকে অভ্যন্তরীণ  প্রশিক্ষণ প্রদান করা হয়েছে। কেন্দ্রীয় তহবিল ২০২৩-২০২৪ অর্থ বছরের প্রশিক্ষণ ক্যালেন্ডার প্রস্তুত করা হয়েছে। উক্ত প্রশিক্ষণ ক্যালেন্ডার অনুযায়ী কার্যক্রম বাস্তবায়ন করা হবে। শ্রম অধিদপ্তরের আওতাধীন সকল শিল্পসম্পর্ক শিক্ষায়তন ও শ্রম কল্যাণ কেন্দ্রে পার্লার ভিত্তিক ট্রেড ইউনিয়ন নেতা ও সদস্যদের শ্রম আইন ও বিধি বিষয়ে প্রশিক্ষণের ব্যবস্থা গ্রহণের জন্য এ দপ্তর হতে পত্র দেয়া হয়েছে। ইতোমধ্যে শ্রম অধিদপ্তরাধীন শ্রম কল্যাণ কেন্দ্র, তেজগাঁও থেকে গত ০৬/০৮/২০২৩ খ্রি: হতে ১১/০৮/২০২৩ খ্রি: পর্যন্ত বিউটি পার্লার শ্রমিক ইউনিয়নের ১৫ জন সদস্যকে শ্রম আইন বিষয়ে প্রশিক্ষণ প্রদান করা হয়েছে।
	(ক) ২০২৩-২০২৪ অর্থ বছরের APA লক্ষ্যমাত্রা অনুযায়ী অভ্যন্তরীণ প্রশিক্ষণ প্রদান করতে হবে; এবং
(খ) শ্রম অধিদপ্তরের আওতাধীন সকল শিল্পসম্পর্ক শিক্ষায়তন ও শ্রম কল্যাণ কেন্দ্রে পার্লার ভিত্তিক ট্রেড ইউনিয়ন নেতা ও সদস্যদের যথাযথ বিষয়ে প্রশিক্ষণ প্রদান করতে হবে এবং তথ্যাদি আগামী সমন্বয় সভায় উপস্থাপন করতে হবে।
	সকল দপ্তর/সংস্থা/
উপসচিব (প্রশিক্ষণ)

	২.৭
	উদ্ভাবনী কর্ম-পরিকল্পনা বাস্তবায়ন

শ্রম অধিদপ্তরের ২০২৩-২৪ অর্থ বছরের ই-গভর্ন্যান্স ও উদ্ভাবনী কর্মপরিকল্পনা নির্ধারিত সময়ের মধ্যে বাস্তবায়ন করা হবে। ইতোমধ্যে ২০২৩-২৪ অর্থবছরের ই-গভর্ন্যান্স ও উদ্ভাবনী কর্মপরিকল্পনার কর্মসম্পাদন সূচক [১.৫.১] এর মতে স্মার্ট বাংলাদেশ বিনির্মাণ বিষয়ক একটি কর্মশালার আয়োজন সম্পন্ন হয়েছে। মন্ত্রিপরিষদ বিভাগের নির্দেশনা অনুসারে ২০২৩-২৪ অর্থবছরের উদ্ভাবনী কর্ম-পরিকল্পনা গ্রহণ করা হয়েছে এবং বাস্তবায়নের প্রয়োজনীয় উদ্যোগ গ্রহণ করা হয়েছে। সকল পর্যায়ের কর্মকর্তা/কর্মচারীর থেকে উদ্ভাবনী ধারণা আহ্বান করা হয়েছে। কর্মপরিকল্পনা বাস্তবায়নের লক্ষ্যে প্রশিক্ষণের আয়োজন করা হবে। নিম্নতম মজুরী বোর্ড কর্তৃক উদ্ভাবনী কর্ম-পরিকল্পনা বাস্তবায়নে পদক্ষেপ গ্রহণ করা হয়েছে। ২০২২-২০২৩ অর্থবছরের উদ্ভাবনী কর্ম-পরিকল্পনার প্রমাণক জমা দেওয়া হয়েছে। স্মার্ট বাংলাদেশ বিনির্মাণে ১টি কর্মশালা অনুষ্ঠিত হয়েছে। কেন্দ্রীয় তহবিল কর্তৃক মন্ত্রিপরিষদ বিভাগের নির্দেশনা অনুসারে কেন্দ্রীয় তহবিলের ২০২৩-২৪ অর্থবছরের উদ্ভাবনী কর্ম-পরিকল্পনা গ্রহণের কার্যক্রম চলমান রয়েছে। ইতোমধ্যে সূচক ৬.১.১ অনুসারে একদিনের দুটি কর্মশালা আয়োজন করা হয়েছে।
সভাপতি দপ্তর/সংস্থার প্রধান কার্যালয়সহ মাঠ পর্যায়ের সকল অফিসে তথ্য বাতায়ন হালনাগাদ করার নির্দেশনা প্রদান করেন।
	(ক) মন্ত্রিপরিষদ বিভাগের নির্দেশনা অনুসারে ২০২৩-২৪ অর্থবছরের উদ্ভাবনী কর্ম-পরিকল্পনা গ্রহণপূর্বক তা বাস্তবায়ন করতে হবে; এবং

(খ) দপ্তর/সংস্থার প্রধান কার্যালয়সহ মাঠ পর্যায়ের সকল অফিসে তথ্য বাতায়ন হালনাগাদ করতে হবে। 


	সকল দপ্তর/সংস্থা/ সিস্টেম এনালিস্ট 

	২.৮
	অডিট আপত্তি নিষ্পত্তি 
(১) শ্রম অধিদপ্তর কর্তৃক রাজস্ব খাতের ০৯টি অনিষ্পন্ন অডিট আপত্তি নিষ্পত্তির লক্ষ্যে গত ৩০-০৮-২০২২ তারিখ সামাজিক নিরাপত্তা অডিট অধিদপ্তরের সাথে শ্রম অধিদপ্তরের দ্বি-পক্ষীয় সভা অনুষ্ঠিত হয়। সভায় ৭টি আপত্তি নিষ্পত্তির জন্য সুপারিশ করা হয়েছে এবং অবশিষ্ট ২টি আপত্তির ব্রডশীট জবাব সামাজিক নিরাপত্তা অডিট অধিদপ্তরে পুনরায় প্রেরণের জন্য সিদ্ধান্ত হয়। সুপারিশকৃত ৭টি আপত্তির মধ্যে ইতিমধ্যে ১টি আপত্তি নিষ্পত্তি করা হয়েছে এবং অবশিষ্ট ০৬টি আপত্তি নিষ্পত্তির কার্যক্রম চলমান রয়েছে। 

(২) কলকারখানা ও প্রতিষ্ঠান পরিদর্শ অধিদপ্তর কর্তৃক ত্রিপক্ষীয় সভা আয়োজনের জন্য মন্ত্রণালয় কর্তৃক উদ্যোগ গ্রহণ করা হয়েছে। ত্রিপক্ষীয় সভায় উপস্থাপনের জন্য অত্র অধিদপ্তরের ১২টি SFI অডিট আপত্তির হালনাগাদ তথ্য গত ১৭-০৮-২০২৩ তারিখে বাজেট শাখায় প্রেরণ করা হয়েছে।  ২০২২-২৩ অর্থবছরে অডিট আপত্তি নিষ্পত্তির জন্য সামাজিক নিরাপত্তা ও অডিট অধিদপ্তরের সাথে যোগযোগ অব্যাহত রয়েছে। বর্তমানে দ্বিপক্ষীয় সভায় উপস্থাপনের জন্য কোন অডিট আপত্তি নেই। 
	(ক) আর্থিক ও প্রশাসনিক শৃংখলা বজায় রাখার লক্ষ্যে অডিট-আপত্তিসমূহ দ্রুত নিষ্পত্তির জন্য সময়াবদ্ধ কর্মপরিকল্পনা গ্রহণ এবং অধিক সংখ্যক ত্রিপক্ষীয় সভার আয়োজন করে অডিট আপত্তিসমূহের দ্রুত নিষ্পত্তির ব্যবস্থা গ্রহন করতে হবে; এবং
 (খ) অডিট আপত্তি নিষ্পত্তি সংক্রান্ত এ পর্যন্ত কয়টি দ্বিপক্ষীয় ও ত্রিপক্ষীয় সভায় অনুষ্ঠিত হয়েছে এবং তার ফলাফল পরবর্তী সমন্বয় সভায় ‍উপস্থাপন করতে হবে। 
	সকল দপ্তর/সংস্থা
ও

উপসচিব (বাজেট)

	২.৯
	আদালতে চলমান রীট মামলা মনিটরিং
(১) শ্রম অধিদপ্তরের চলমান মামলার তথ্যাদি:
নং
আদালতের নাম
মোট রজুকৃত/ দায়েরকৃত মামলা
নিস্পন্ন
অনিষ্পন্ন
০১

০২

০৩

০৪

০৫

২
আপিল বিভাগ

০৩
০২
০১
৩
হাইকোর্ট বিভাগ
২০৯
১৭
১৯২
৪
শ্রম আদালত
৪৩১
৪৭
৩৮৪
৫
অন্যান্য আদালত

০৫
-

০৫
(২) কলাকরখানা ও প্রতিষ্ঠান পরিদর্শন অধিদপ্তরের মামলার তথ্যাদি:

আদালতের নাম

বিবেচ্য মাসে দায়েরকৃত মামলার সংখ্যা
বিবেচ্য মাসের পূর্ব পর্যন্ত অনিষ্পন্ন মামলার সংখ্যা
মামলা মোট সংখ্যা
(২+৩)
বিবেচ্য মাসে নিষ্পত্তিকৃত মামলার সংখ্যা
বিবেচ্য মাসের শেষ কর্মদিবসে অনিষ্পন্ন মামলার সংখ্যা
(৪-৫)
০১
০২

০৩

০৪

৫
৬
আপিল বিভাগ

০১

১৪৩

১৪৪

-
১৪৪

হাইকোর্ট বিভাগ

-

০১

০১

-
০১

প্রশাসনিক আপিলেট  ট্রাইব্যুনাল

-

০২

০২

-
০২

প্রশাসনিক  ট্রাইব্যুনাল

-
৬০৩২

৬১৩১

৫৪

৬০৭৭

শ্রম আদালত

৯৯

০৬

৯৩
-
৯৩
(গ) শ্রম অধিদপ্তর-এ বর্তমানে আদালত অবমাননা (Contempt) মামলা নাই।
সভাপতি আদালত অবমাননা (Contempt) মামলার তথ্য আগামী সমন্বয় সভায় উপস্থাপনের নির্দেশন প্রদান করেন।


	(ক) রীট মামলাসহ অন্যান্য মামলা বিষয়ে আদালতে নিয়মিত যোগাযোগ রাখতে হবে;   
(খ) আদালত ভিত্তিক মোট কতটি মামলা চলমান রয়েছে, মামলার বর্তমান অবস্থা, সরকারের বিপক্ষে  রায়কৃত মামলা যথাসময়ে আপীল করা হয়েছে কী না ইত্যাদির সঠিক তথ্য ছক আকারে সমন্বয় শাখায় প্রেরণ করতে হবে; এবং
(গ) আদালত অবমাননা (Contempt) মামলা সংঘটিত হলে তা তাৎক্ষনিক মন্ত্রণালয়কে অবহিত করতে হবে বিদ্যমান (যদি থাকে)  আদালত অবমাননার তথ্য আগামী সমন্বয় সভায় উপস্থাপন করতে হবে। 

	সকল দপ্তর/সংস্থা/ উপসচিব (আইন)/ সিস্টেম এনালিস্ট 

	২.১০
	মামলা ব্যবস্থাপনা বিষয়ক সফটওয়্যার প্রস্তুত

(ক)  (১) শ্রম অধিদপ্তরের মামলাসমূহের তথ্য মামলা ব্যবস্থাপনা বিষয়ক সফটওয়্যারে ইতোমধ্যে ইনপুট প্রদান করা হয়েছে। 

 (২) কলাকরখানা ও প্রতিষ্ঠান পরিদর্শন অধিদপ্তরের ০২-১০-২০২৩ তারিখ পর্যন্ত মোট ২০০৮টি মামলার তথ্য সিস্টেমে ইনপুট দেয়া হয়েছে। এরমধ্যে ঢাকা কার্যালয় থেকে ৫০৭টি, গাজীপুর থেকে ১৮২টি, নারায়ণগঞ্জ থেকে ২৩৩টি, চট্টগ্রাম থেকে ৪৬৯টি, অবশিষ্ট কার্যালয়গুলি থেকে ৬১৭টি মামলার তথ্য সিস্টেমে ইনপুট দেয়া হয়েছে। 

(খ)  মামলা বিষয়ক সফটওয়্যারটি  STQC হতে qulilty testing সম্পন্ন, বিসিসি হতে হোস্টিং এর ব্যবস্থা প্রক্রিয়াধীন রয়েছে। প্রক্রিয়া শেষ হওয়ার সাথে সাথে মামলা বিষয়ক সফটওয়্যারের সকল কারিগরি ডকুমেন্ট দ্রুত hand over করা হবে। 
	(ক) আগামী ৩১ অক্টোবর ২০২৩ তারিখের মধ্যে সকল দপ্তর/সংস্থার মামলাসমূহ মামলা ব্যবস্থাপনা সফটওয়্যারে  ইনপুট করতে হবে। 
(খ) মামলা বিষয়ক সফটওয়্যারটি  STQC হতে qulilty testing সম্পন্ন, বিসিসি হতে হোস্টিং এর ব্যবস্থা গ্রহণ এবং ভেন্ডার হতে মামলা বিষয়ক সফটওয়্যারের সকল কারিগরি ডকুমেন্ট দ্রুত hand over  গ্রহণ করতে হবে। প্রয়োজনে মন্ত্রণালয়ের আইসিটি সেলের সহায়তা গ্রহণ করবে।
	সকল দপ্তর/সংস্থা/ উপসচিব (আইন)/ সিস্টেম এনালিস্ট

	২.১১
	কলকারখানা/প্রতিষ্ঠান পরিদর্শন, লাইসেন্স প্রদান/লাইসেন্স নবায়ন ও  কমপ্লায়েন্স নিশ্চিতকরণ

কলকারখানা ও প্রতিষ্ঠান পরিদর্শন অধিদপ্তর কর্তৃক ৩১ জেলা কার্যালয় হতে প্রাপ্ত নতুন লাইসেন্স প্রদান আবেদন জেরসহ ৫৫৫টি, অনুমোদন ৫৪৩টি ও নবায়নের আবেদন জেরসহ ৩৮৮৮টি, অনুমোদন ৩৮১৭টি । সেপ্টেম্বর/২০২৩ মাসে ঠিকাদারী লাইসেন্স ও আউট সোর্সিং এর নতুন লাইসেন্স আবেদন-১৭, অনুমোদন-১৩, কার্যক্রম চলমান-৪, নামঞ্জুর-০০।নবায়নের আবেদন-২৩, অনুমোদন-১১, কার্যক্রম চলমান-১২, না মঞ্জুর-০০।   
	বিধি মোতাবেক লাইসেন্স প্রদান ও নবায়নের ব্যবস্থা গ্রহণ করতে হবে এবং পরিসংখ্যান সমন্বয় সভায় উপস্থাপন করতে হবে। 

	কলকারখানা ও প্রতিষ্ঠান পরিদর্শন অধিদপ্তর

	২.১২
	ট্রেড ইউনিয়ন রেজিস্ট্রেশন, সিবিএ নির্বাচন 

ক) শ্রম অধিদপ্তর কর্তৃক সেপ্টেম্বর/২০২৩ মাসে (১১৪+১৬৬) = ২৮০ টি আবেদনের মধ্যে ১৭ টি রেজিস্ট্রেশন প্রদান করা হয়েছে, ০৬ টি প্রত্যাখ্যান করা হয়েছে, নথিজাত করা হয়েছে ২৯ টি এবং ২২৮ টি আবেদন প্রক্রিয়াধীন রয়েছে।
(খ) বাংলাদেশ শ্রম আইন, ২০০৬ এবং উচ্চ আদালতের নির্দেশনা মোতাবেক বাংলাদেশ চা শ্রমিক ইউনিয়ন (বি-৭৭) এর ত্রি-বার্ষিক নির্বাচন অনুষ্ঠানের জন্য গঠিত নির্বাচন কমিশন কর্তৃক নির্বাচন অনুষ্ঠানের কার্যক্রম চলমান রয়েছে। উল্লেখ্য যে, ইউনিয়নের নির্বাচনী ব্যয় নির্বাহে আনুমানিক ৭০/৭৫ লক্ষ টাকা ব্যয় হবে মর্মে ইতিমধ্যে ইউনিয়নকে অবহিত করা হয়েছে। তৎপ্রেক্ষিতে ইউনিয়নের পক্ষ হতে গত ১২/০৭/২০২৩ খ্রি: তারিখ নির্বাচন কমিশনের ব্যাংক হিসাবে ২০,০০,০০০/- (বিশ লক্ষ) টাকা জমা প্রদান করা হয়েছে। অবশিষ্ট অর্থ না পাওয়ায় নির্বাচনী কোন কার্যক্রম গ্রহণ করা যাচ্ছে না মর্মে উল্লেখ করে বিভাগীয় শ্রম দপ্তর, শ্রীমঙ্গল এর উপপরিচালক ও বাংলাদেশ চা শ্রমিক ইউনিয়ন (রজি: নং: বি-৭৭) এর প্রধান নির্বাচন কমিশনার কর্তৃক ১২/০৯/২০২৩ খ্রি: তারিখ ইউনিয়নের সভাপতি ও সাধারণ সম্পাদক বরাবর পত্র প্রদান করা হয়েছে।
	(ক) শ্রম আইন/শ্রম বিধিমালা অনুযায়ী ট্রেড ইউনিয়ন রেজিস্ট্রেশন অনলাইনে কার্যক্রম গ্রহণ ও নিষ্পত্তি করতে হবে; এবং 
(খ) উচ্চ আদালতের নির্দেশনা (যদি থাকে) ও বাংলাদেশ শ্রম আইন, ২০০৬ যথাযথভাবে প্রতিপালনের মাধ্যমে চা-শ্রমিক ইউনিয়ন সিবিএ নির্বাচন দ্রুত সম্পন্ন করতে পদক্ষেপ নিতে হবে। 
	শ্রম অধিদপ্তর

	২.১৩
	শ্রম আপীল ট্রাইব্যুনালের মামলা নিষ্পত্তি

শ্রম আপীল ট্রাইব্যুনাল  ও শ্রম আদালতসমূহের সেপ্টেম্বর/20২৩ মাসে ২১৮৮৪ টি মামলা অনিষ্পন্ন রয়েছে, ৬১৫টি মামলা দায়ের করা হয়েছে এবং ১৩০২ টি মামলা নিষ্পত্তি করা হয়েছে ।      
	মামলা নিষ্পত্তির হার বৃদ্ধিতে বিচারিক কার্যক্রম অব্যাহত রাখতে হবে এবং মামলা নিষ্পত্তির সঠিক তথ্য প্রদত্ত ছক আকারে ‍সমন্বয় সভায় উপস্থাপন করতে হবে।
	শ্রম আপীল ট্রাইব্যুনাল
ও

উপসচিব 

(আদালত)

	২.১৪
	মজুরি নির্ধারণ/পুনঃনির্ধারণ

(১) নিম্নতম মজুরী বোর্ড কর্তৃক  হোসিয়ারী শিল্প সেক্টরের চূড়ান্ত সুপারিশ শ্রম ও কর্মসংস্থান মন্ত্রলালয়ে প্রেরণ করা হয়েছে; এবং ১। আয়রন ফাউন্ড্রি এন্ড ইঞ্জিনিয়ারিং শিল্প ২। সল্ট ক্রাসিং ৩। আয়ূর্বেদিক কারখানা ৪। ওয়েল মিলস এন্ড ভেজিটেবল প্রোডাক্টস  ৫। ম্যাচ ইন্ডাস্ট্রিজ ৬।  জুট প্রেস এন্ড বেলিং  ৭।  কোল্ড স্টোরেজ ৮। সোপ এন্ড কসমেটিকস ৯। সিমেন্ট কারখানা ১০। সিরামিকস ১১। পেট্রোল পাম্প ১২।  স্থল বন্দর ১৩। গার্মেন্টস ১৪। দর্জি কারখানা এবং ১৫। ট্যানারি শিল্প সেক্টরের মজুরি নির্ধারণ কাজ বোর্ডে চলমান আছে। 
(২) এছাড়া, ১২টি প্রস্তাবিত নতুন শিল্প সেক্টরের নিম্নতম মজুরী হার নির্ধারণের লক্ষ্যে নিম্নতম মজুরী বোর্ড গঠনের জন্য মালিকপক্ষের প্রতিনিধির নামের প্রস্তাব প্রেরণের জন্য বাংলাদেশ এমপ্লয়ার্স ফেডারেশনকে ও শ্রমিকপক্ষের প্রতিনিধির মনোনয়নের জন্য জাতীয় শ্রমিক লীগকে শ্রম অধিদপ্তর কর্তৃক তাগিদপত্র প্রদান করা হয়েছে। অয়েল মিলস ও সল্ট ক্রাসিং শিল্প সেক্টরে মালিক প্রতিনিধি মনোনয়নের জন্য বাংলাদেশ এমপ্লয়ার্স ফেডারেশনকে পত্র দেয়া হয়েছে। ‘ট্যানারী’, ‘সোপ এন্ড কসমেটিকস’ এবং “দর্জি” শিল্প সেক্টরের মালিক ও শ্রমিক প্রতিনিধির মনোনয়ন মন্ত্রণালয়ে প্রেরন করা হয়েছে।
সভাপতি, গার্মেন্টস শিল্প সেক্টরের মজুরি নির্ধারণের কার্যক্রম অক্টোবর ২০২৩ এর মধ্যে সম্পন্ন করে মন্ত্রণালয়ে সুপারিশ প্রেরণের নির্দেশনা প্রদান করেন।
	(ক) যে-সকল শিল্প সেক্টরের নির্ধারিত মজুরীর সময় ৫ বছর‍ উত্তীর্ণ হয়েছে সেগুলো বিধি মোতাবেক কার্যক্রম দ্রুত সম্পন্ন করতে হবে এবং  হালনাগাদ তথ্যসহ পেন্ডিং সেক্টরসমূহের তালিকা আগামী সমন্বয় সভায় উপস্থাপন করতে হবে; এবং
(খ) গার্মেন্টস শিল্প সেক্টরের মজুরি নির্ধারণের কার্যক্রম অক্টোবর ২০২৩ এর মধ্যে সম্পন্ন করে মন্ত্রণালয়ে সুপারিশ প্রেরণের প্রয়োজনীয় ব্যবস্থা  করতে হবে।
	উপসচিব, মজুরী বোর্ড শাখা/

শ্রম অধিদপ্তর/ 

নিম্নতম মজুরী বোর্ড

	২.১৫
	বাংলাদেশ শ্রমিক কল্যাণ ফাউন্ডেশন এর অর্থ আদায় ও অনুদান প্রদান 

(ক) অর্থ আদায়, অনুদান প্রদান এবং স্থিতির পরিমাণ ছকঃ
সেপ্টেম্বর মাস, ২০২৩
অর্থ আদায়
 ৬০ কোটি ৫৪ লক্ষ টাকা।
অনুদান প্রদান
 ০২ জন শ্রমিককে ১,০০,০০০/- (এক লক্ষ) টাকা জরুরী আর্থিক সহায়তা বাবদ অনুদান প্রদান করা হয়েছে।
স্থিতির
পরিমাণ
১. এফডিআর- ৮৪০ কোটি ৫০ লক্ষ টাকা
২. মাদার একাউন্ট-১০০ কোটি ৭৫ লক্ষ টাকা
সর্বমোট স্থিতি- ৯৪১ কোটি ২৫ লক্ষ টাকা।
(খ) DIFE কর্তৃক  কলকারখানা ও প্রতিষ্ঠানসমূহের তালিকা সংগ্রহপূর্বক বাংলাদেশ শ্রম আইন, ২০০৬ মেনে নিয়মিতভাবে অর্থ আদায়ের জন্য পত্র প্রেরণ করা হচ্ছে এবং বিভিন্ন কোম্পানী/প্রতিষ্ঠানকে এ পর্যন্ত ১৬০০টি পত্র প্রেরণ করা হয়েছে। এছাড়া ২০২৩-২৪ অর্থ বছরে ১০৯টি কোম্পানি অর্থ প্রদান করেছে, তার মধ্যে নতুন ৩২টি কোম্পানি রয়েছে। অর্থ আদায়ের নিমিত্ত বিভিন্ন কোম্পানী/প্রতিষ্ঠানকে প্রেরিত ১৩৫৪টি পত্রের বিষয়ে DIFE কে প্রয়োজনীয় পদক্ষেপ নিতে পত্র প্রেরণ করা হয়েছে।
	(ক) বাংলাদেশ শ্রম আইন, ২০০৬ মেনে অর্থ আদায় ও অনুদান প্রদানের তথ্য সমন্বয় সভায় উপস্থাপন করতে হবে। 

(খ) অর্থ আদায়ের নিমিত্ত বিভিন্ন কোম্পানী/প্রতিষ্ঠানকে প্রেরিত ১৩৫৪টি পত্রের বিষয়ে প্রয়োজনীয় পদক্ষেপ নিতে হবে।

(গ) তহবিলের অর্থ আদায় বৃদ্ধিতে সচেতনতা বৃদ্ধির নিমিত্ত বিভিন্ন প্রোগামের আয়োজন ও পত্র-পত্রিকার মাধ্যমে প্রচার প্রচারণার ব্যবস্থা করতে হবে।  
	মহাপরিদর্শক

কলকারখানা ও প্রতিষ্ঠান পরিদর্শন অধিদপ্তর/

মহাপরিচালক

বাংলাদেশ শ্রমিক কল্যাণ ফাউন্ডেশন

	২.১৬
	কেন্দ্রীয় তহবিলের অর্থ আদায় ও অনুদান প্রদান 

কেন্দ্রীয় তহবিল কর্তৃক অর্থ আদায় ৬ কোটি ৮৬ লক্ষ ৩৫ হাজার ৬৩ টাকা। অনুদানের পরিমাণ ১ হাজর ৮৬০ জন শ্রমিক ও শ্রমিকের পরিবারকে ৪ কোটি ৫৯ লক্ষ ৯৮ হাজার প্রদান করা হয়েছে। বর্তমানে স্থিতির পরিমাণ ২৮০ কোটি  ১২ লক্ষ  ৯৫ হাজার টাকা।
	কেন্দ্রীয় তহবিলে এ পর্যন্ত কতটি প্রতিষ্ঠান আর্থিক সহায়তা প্রদান করেছে তার তালিকাসহ সার্বিক অগ্রগতি সমন্বয় সভায় উপস্থাপন করতে হবে। 
	মহাপরিচালক কেন্দ্রীয় তহবিল

	২.১৭
	অনিষ্পন্ন বিষয়

শ্রম অধিদপ্তরাধীন ৪নং রাজউক এভিনিউ, মতিঝিল, ঢাকায় অবস্থিত ৯তলা বিশিষ্ট পুরাতন শ্রম ভবনটি জেলা কনডেমনেশন কমিটি অকেজো ঘোষণা করায় এবং শ্রম ও কর্মসংস্থান মন্ত্রণালয় কর্তৃক অনুমোদিত হওয়ায় দ্রুত অপসারণ ও নিলাম বিক্রির বিষয়ে প্রয়োজনীয় ব্যবস্থা গ্রহণের জন্য প্রধান প্রকৌশলী, গণপূর্ত অধিদপ্তর, পূর্ত ভবন, সেগুনবাগিচা, ঢাকা বরাবর গত ১২-০৯-২০২৩ তারিখে পত্র প্রেরণ করা হয়েছে ।

গণপূর্ত অধিদপ্তরের উপ-বিভাগীয় প্রকৌশলী জনাব মোঃ আনিসুজ্জামান এর সহিত মুঠোফোনে যোগাযোগ করা হলে তিনি জানান যে, ৪নং রাজউক এভিনিউ, মতিঝিল, ঢাকায় অবস্থিত ৯তলা বিশিষ্ট পুরাতন শ্রম ভবনটি জেলা কনডেমনেশন কমিটি অকেজো ঘোষণা করায় এবং শ্রম ও কর্মসংস্থান মন্ত্রণালয় কর্তৃক অনুমোদিত হওয়ায় দ্রুত অপসারণ ও নিলাম বিক্রির প্রক্রিয়া চলমান রয়েছে। কিন্তু ভবন থেকে শ্রম আদালতসমূহ স্থানান্তরিত না হওয়া পর্যন্ত চূড়ান্ত কোনো কার্যক্রম/পদক্ষেপ গ্রহণ করা সম্ভব হবে না।
	ঢাকার মতিঝিলস্থ পুরাতন শ্রম ভবন জেলা কনডেমনেশন কমিটি অকেজো ঘোষণা করায় দ্রুত অপসারণ ও নিলাম বিক্রির বিষয়ে প্রয়োজনীয় পদক্ষেপ গ্রহণ করতে হবে।

	মহাপরিচালক, শ্রম অধিদপ্তর

	২.১৮
	বিবিধ
অতিরিক্ত সচিব (শ্রম) সভাকে জানান, সম্প্রতি রাঙ্গামাটি সফরে যাওয়ার পর দেশের পার্বত্য অঞ্চলের শ্রমজীবী মানুষের কল্যাণ সুবিধাদি ও দক্ষতা উন্নয়ন কার্যক্রম সম্প্রসারণ এবং জোরদারকরণে রাঙ্গামাটির ঘাগড়ায় বহুবিধ সুবিধাসহ নির্মিত কমপ্লেক্সটি পরিদর্শন করি । এ ভবনটি কার্যকর করার জন্য দ্রুত পদক্ষেপ নেয়া দরকার। তাছাড়া রাঙ্গামাটিতে একটি ভাড়া বাড়ীতে কলকারখানা ও প্রতিষ্ঠান পরিদর্শন অধিদপ্তর রয়েছে। ডাইফের এ অফিসটি সেখানে স্থানান্তর করা যেতে পারে।

মহাপরিচালক, শ্রম অধিদপ্তর  জানান ইউনিসেফ এর সহযোগিতায় সেখানে দ্রুতই প্রশিক্ষণ সহ অন্যান্য কার্যক্রম গ্রহণ করা হবে। ইতোমধ্যে সেখানে জনবল পদায়ন করা হয়েছে। তিনি দু:খ করে বলেন শ্রম অধিদপ্তর কোন পত্র দিলে ডাইফ তার কোন জবাব দেয়না তাছাড়া ময়মনসিংহসহ বেশ কয়েকটি জেলায় শ্রম অধিদপ্তরের কর্মকর্তাদের বসার স্থান সংকুলান না হওয়ায় মন্ত্রণালয়সহ ডাইফকে অনুরোধ জানানো হয়েছে। কিন্তু অদ্যাবধি কোন ব্যবস্থা গ্রহন করা হয়নি। 

সভাপতি শ্রম অধিদপ্তরের পত্রটি দ্রুত উপস্থাপনের নির্দেশ দেন। তিনি বলেন, শ্রম অধিদপ্তর ও কলকারখানা ও প্রতিষ্ঠান পরিদর্শন অধিদপ্তর ২টি আমাদেরই প্রতিষ্ঠান । এক প্রতিষ্ঠান অন্য প্রতিষ্ঠানে পত্র দিলে তার জবাব না দেয়া শিষ্ঠাচার বহির্ভূত কাজ। ভবিষ্যতে এ বিষয়ে সকলকে সচেতন হতে হবে। শ্রম অধিদপ্তরের কর্মকর্তাদের বসার বিষয়টি দ্রুত সমাধানের উদ্যোগ গ্রহণের নির্দেশনা প্রদান করেন। তিনি বাংলাদেশ আওয়ামীলীগ সরকারের ১৫ বছরের উন্নয়ন অর্জন সংবলিত পুস্তিকা প্রনয়ণের জন্য সকলকে মন্ত্রণালয়ে দ্রুত তথ্য প্রেরণ করার জন্য নির্দেশ প্রদান করেন।
	(ক) রাঙ্গামাটির ঘাগড়ায় বহুবিধ সুবিধাসহ নির্মিত কমপ্লেক্সটি কার্যকর করার জন্য দ্রুত পদক্ষেপ নিতে হবে;

(খ) শ্রম অধিদপ্তরের কর্মকর্তাদের বসার স্থান সংকুলান না হওয়া সংক্রান্ত পত্রটি দ্রুত উপস্থাপন করতে হবে; এবং
(গ) বাংলাদেশ আওয়ামীলীগ সরকারের ১৫ বছরের উন্নয়ন অর্জন সংবলিত পুস্তিকা প্রনয়ণের জন্য দ্রুত তথ্য প্রেরণ করতে হবে।

	মন্ত্রণালয়ের সকল কর্মকর্তা/

অতিরিক্ত সচিব (প্রশাসন)/ সকল দপ্তর/সংস্থা প্রধান/যুগ্মসচিব (সংস্থাপন)


৩।
অতঃপর আর কোনো আলোচনা না থাকায় সভাপতি উপস্থিত সকলকে ধন্যবাদ জানিয়ে সভার সমাপ্তি ঘোষণা করেন।             

মোঃ এহছানে এলাহী

সচিব
শ্রম ও কর্মসংস্থান মন্ত্রণালয়
1

